Қазақ халықының күй өнеріндегі дәстүрлі мектептер.









Астана қаласы    

Ермек Серкебаев атындағы

№3 Балалар музыка мектебінің  

домбыра сыныбының    оқытушысы

Бейсенбаева Бахыт Қабиденқызы

Қазақ күй өнеріндегі жарқын бейненің бірі, домбыраның кәсіби дәрежесін өсірген әдіскер маман –Қ. Ахмедияров. Күй тарихы зерттеулер-Ш.Уалихановтан  басталады.Атақты ғалым өзінің географиялық жазбаларында қазақ пен қырғыз халқының мәдениеті

жөнінде  баға жетпес енбектер жазып қалдырған. 


Сондықтан біздің ұлттық дәстүрімізде домбыра тарту өнеріңнің көптеген мектептері қалыптасты ,бұл мектептер бір-бірінен

шығармашылық және орындаушылық эстетикасы тұрғысынан алғанда айырықша ерекшеленеді. Күй әуені оқушыларға ұнауы керек,  жан-дүниесі тебіренбеген баладан дұрыс әуез шыға қоймайды. Күй тәрбиесі оқушының күнделікті өміріне де сабырлық мәдениеттілік пен қазақы ізеттілік береді. 

Халық күйлеріне көне тарихы бар, автор ұмытылмаған күйлер

жатады. Әдетте көне күйлер теріс бұрауда көп кездеседі. Негізгі белең

алатын тақырыптары – жер су атаулары , жан – жануарлар және киелі хайуанаттар, халық күйлерінің оқыту процессінде мына мәселелер ескерілуі керек.

а) Күйдің мифологиялық негізі .

 
ә) күйдің түпнұсқасын тыңдау.


Берілген күйдің аңызы айтылады, күйдің жеке  буындарында «сазбен айтатын»   қайырымдар болса, соны жеке түсіндіру қосыла әндетіп тартуға болады.  Оқушыға да  күйді  тартар алдында оқиғасын  әңгімелеп айта алатындай шешендікке баулай білу керек.  Сонымен
 қатар  күйді меңгеруде көне әдіс тәсілдерді де меңгергені жөн.Қағыстар мен саусақ жүрісі табиғи,қарапайым болса жарайды. Тұрмыс  салттарға байланысты күйлердің кейбіреулерін, атап айтып, мысалға келтірсек  «Киік ойнату»  күйін сол дәстүрлі қалпында қолдан тұғыр орнатып, жіпті саусаққа іліп шертуге әбден болады және тұғырды қолдан жасату көп қиын емес.Оқытушының фантазиясы қандай халық күйі осылай шертуге келетінін жетілдіре алады,бұл дәрісті жас жеткіншектерге өткізген қызғылықты. Көбінесе екі бөлімді, бір қайырымды боп келеді. Халық күйлерінде осы күнге күйшілік мектептердің барлық үлгілері сақталған, осы жағынан алғанда  «шертпе»  , «төкпе»  деп бөлудің қисыны да жоқ. Ырғағы жағынан көбіне желдірмелі,аратұра ілме қағыстар алынып, кейде төкпелетіп те, жететін тұстары бар.Халық күйлерінің ішінде жетілген сағалары бар, қазіргі күй формасында шығарылған  «жаңаша»  туындылар да бар. 

XIII-XIX  ғасырлардағы үлгімен туған бұл күйлер  жанрлық 

аймақтық көпшілік мектеп ерекшеліктерін толық қамти алады ,сондықтан бұлар күрделі күйлер қатарына жатады.

Құрманғазы күйлері домбырада кезектесетін барлық әдістер мен амалдарды қамтиды десек артық айтқандық болмас. Ұлы күйші шығармаларында  аса ауыр , ойлы сезім тал, тәтті , жауынгерлік ұран  және сұрапыл нәубеттік сипаттар бар. Әр түрлі тақырыпта туған осынау шедеврлік дүниелер тұтастай алғанда бір музыкалық цикл сияқты.Құрманғазы күйлері өзі басына жеке мектеп  деп қарасақ дәл айтқан бола қоймайды, себебі Құрманғазы бабаның қолынан шыққан мұра бүкіл қазақ күйшілік мектебіне бірдей үлгі бола алады. Осы жағдайды ескеріп домбыраны әжептәуір  меңгергеннен кейін ғана Құрманғазы мұрасын бастауға болады. Күйлерді техникалы  қара-пайым  жағынан түрлерін таңдап-екшеп беру керек.Жалпы қазақтың күй мәнеріндегі Құрманғазының алатын орны ерекше.Оның  мектебінің көрнекті өкілдері:Дина,Мәнен,Тоқайбай,Уақап,Қали,

Ырысбай.

Қазақ күйлерінің ішінде техникалық күрделі күйлер шығаруда Дәулеткерейге шендесетін ешкім жоқ.Дәулеткерей төре тартыстың атасы.Төре тартыс дегеніміз-адамнің  ішкі сезіміне құралған , лирикалық түйсіктің мейілінші ширығатын түрі. Мында қарапайым бірде-бір қағыс жоқ. Әр қағыс мәнерлі, домбыра бетінде ішектерді ғана сипай шертетін сырбаздық басым. Қайғыны да ,қуанышта да , маһаббат пен ғадауат жырымда сабырға жеңдіретін ерекше өнер түрі. 


Қара қағыс та буын қозғалысына сүйенсек , төре қағыста көбінесе саусақ пен бас бармақтын координациясын пайдалануымыз керек, яғни сұқ саусақ пен бас бармақтын алма кезек қағыстары жымдаса жақын орындалады, білектің соғылу амплитудасы қысқа. Оқушыға осы әдісті үйретуге біраз тер төгуге тура келеді, өйткені дыбысты шекті-ыспалы аспаптардағыдай созу әрекеті жөні бар. 


Жоғарыда айтылғандай Дәулеткерей күйлері қолы орныққан оқушыға  беріледі.Күй буындарын жеке бөліп , әріптермен таңбалай түсіндіру керек. Оң қол ылғи «саусақ пен бас бармақ» қағысын сақтауы шарт. Сол қол орнықты , әрі жәй тербелісте болуы керек. 

Дәулеткерейдің басты ерекшелігі Батыс Қазақстандағы «төре шертістің» қалыптасуына ықпал етуі.Екпінді күйлерінде сезім дүниесін ашылуы,өлшем ырғақтық ерекшеліктерін жаңа қырынан көрсетуі.Күйшінің қазақ өнеріндегі дәстүрін лайықты деңгейде жалғастырушылары,төре мекткбінің көрнекті өкілдері:Әлікей,Салауаткерей,Мүсірәлі,Мақар,Науша және Махамбет Бөкейхановтар.

Жас домбырашының жан дүниесіне жаңалық әкелетін бітім-болмысы бөлек күй арнасы- Тілепбергенұлы Қазанғапта.Батыс Қазақстан төкпе күй орындаушылық дәстүрінің ірі өкілдерінің бірі. Қазақ күйшілік өнеріндегі Сыр бойы мен Арал өңірінде дамыған көне оғыз сарыны жеке бір мектеп дейтін болсақ, соның басы Қазанғаптан басталады. Қазанғап күйлерірің басқа күйлерден гөрі меңгерілуінің қиын болатыны неліктен? Өйткені онда қазақы күй мен жыраулық өнер астасып , көне сарындардан сыр шертеді.Оның күйлерінің алуан түрлі тақырып,философиялық терең ой,нәзік сыршылдық,оң қолдағы әр түрлі қағыстар,сол қолдағы дыбыс шығарудың неше түрлі өрнектері бар.

Күйлер құрылысы кәдімгі төкпелік сағаға құрылғанмен тондық ауытпалықтар жиі және күтпеген жерден қылаң  беруі әбден мүмкін. Сонымен қатар , эпикалық жырлар сияқты ерекше ырғақпен сөз сияқты анық айтылатын буын тұстары да бар.


Техникалық қиындығы қағыстан басталады. Мұнда халық ішінде «орама » немесе «сүйретпе қағыс » атымен белгілі болған , саусақ бас бармақ саусақ қағысы көп қолданыста болады .  


Қазақтын төкпе күйіне «шерту» әдісін Қазанғап алғаш енгізген адам. Осы күні Құрманғазы, Дәулеткерей, Дина сияқты төкпе күй мектебінің классиктерінің күйлерін келсін-келмесін «шертіп жіберу» теріс әдетке айналып барады. 


Қазанғап мектебінің жеткізушілері:Ж.Айпақов,Б.Басығараев,
К.Тілеулин,С.Балмағанбетов.

Маңғыстау күйшілік мектебі төкпе күй өнерінің өзгеше айшығы бар көне мектеп. Шығу тегі , тұпнұсқасы туралы әңгіме қозғағанда бұл мектеп қазақ күйшілерінің екі арнасын жалғап жатқан көпір сияқты, Атырау күйшілерінің екпінімен туған сарын Адайлық жырау мақамы-

мен  астасып  өзінше тамаша синтез құрған және Адайдан шыққан сазгерлердін көбісі күй мен жырда қатар меңгергені жөн. Атақты Абылдын күй – жырлары осының куәсі. Енді Адай күйлерінің орындалудағы шаррты міндеттеріне келейік.

Оң қол қағысында саусақ пен бас бармақ алма- кезек жұмыс жасайды, осы мезетте алақан ашылып , қалған үш саусақ жазылып тұрады. Оң қолдың қағысындағы төрт үлесте  өлшемді ру  атымен  «Адай қағыс»деп атайды.   


Маңғыстау күйлерінің тағы бір тамаша қыры домбыраның құлағында ойнау , яғни саусақ қозғалысымен әр түрлі ойнақы қимыл –жасау. Мұндай үрдіс  қырғыздарға бар екекні белгілі, ал қазақ домбыра өнерінде некен саяқ, тек Қазанғап күйлерінде ғана Ысырма , шыны аяқ кездеседі. 
    Қорыта  айтқанда қазақ өнерінің үлкен дамыған мектебі – Маңғыстау күйлері. Алғаш Адай  күйлер туралы зерртеу жұмысын академик А. Жұбанов жазған болатын . Зерттеушілердің ерең еңбегі 

арқасында үлкен өнер қайта жанданып халық игілігіне айналды. 

Шерпе күйі-қазақтын күй өнеріндегі өзінше мәнері бар арна.Аймақтын еркшеліктеріне байланыстан Арқа , Жетісу ,Шығыс Қазақстан күйшілік мектептері болып бөлінеді.


Шертпе күй –техникалық ерекшелітері жағынан аты айтып тұрғандай ішекті саумалай шерту деген сөз.Мұнда күйлер негізінің жалқы ішекті жүреді.Қағыс туралы айтатын болсақ негізгі үш түрлі тәсілі бар;


Қара қағыс- оң қолдын барлық саусақтары жұмыс істейді


Ілме қағыс-сұқ саусақпен жоғары қарай іліп қағу


Желдірме қағыс- түкпе күй әсерінен жақын желдірме қағу. 


Шертпе  күйдің көне үлгілеріне Байжігіт, Бейсенбі күйлері жатады. Біздің кәзіргі оқыту бағдарламасы сүйенген әдістеме шертпе күй оқыту негізінен Тәттімбетке лайықталған. -----


Қорытындылай айтқанда күйшілік өнердің бастауыш сатысы  халық  күйлері. Күйшіліктің кәнігі дәстүрдін жоғалтпай сахналық мәдениет деңгейіне көтерген бүгінгі ұрпақ бабалардан қалған мұраны шашау шығармай сақтай отырып, болашаққа алып баруы  қасиетті борыш,домбыра ұстаған жас талапқа соның жолын көрсету. Жалпы күй үлкен тәрбие құралы . Күйшінің бойындағы жақсы қасиеттер шәкіртке сөзсіз даритынын білуге тиіспіз ,осы орайда педагог қаншалықты ізетті әрі идеалды тұлға болуы шарт екенін ойға тоқи беріңіз.

